
				এই পাতাটির মুদ্রণ সংশোধন করা প্রয়োজন। 
[উপরে] আর মাথাটা উপরে [নীচে] করে আমি তানানানা শব্দে কানাড়া রাগিণীতে গান ধরতুম
হায়রে হায়, সারে গামা পাধা নি সা— (আমার) গাড়ির হল উল্টো মতি
কোথায় হবে আমার গতি খুঁজে আমি না পাই দিশা সারে গামা পাধা নি সা।
যখন কাশীতে যাব আমার গাড়িটা উল্টে দিয়ে বরঞ্চ পরীক্ষা করে দেখো।— ইস্কুলে গিয়ে কাদব না, তোমার মাম্মার সামনে দাড়িয়ে হাত পা নেড়ে তান লাগিয়ে দেব—
যদিও আঘাত গায়ে লাগে নি
তবুও করুণ সুরে দিব আমি গান জুড়ে বীপতালে ভৈরবী রাগিনী শুন সবে দিদিমণি, মামা,
সা রে সা রে সা রে গারে গা মা !
এই ত গেল মজার কথা। এইবার কাজের কথা। পশু, চলুম মৈসুরে, মাদ্রাজে, মাদুরায় এবং মদনাপল্লিতে— ফিরতে বোধ হয় জানুয়ারি কাবার হয়ে ফেব্রুয়ারি সুরু হবে— ইতিমধ্যে ঐ দুটো গানে সুর বসিয়ে এস্রাজে অভ্যাস করে নিয়ো। আবার যদি বিশ্বেশ্বরের গোরু গাড়ি উল্টে দিয়ে নন্দীভৃঙ্গীর গোয়ালের দিকে দৌড় মারে তাহলে পথের মাঝখানে কাজে লাগাতে পারবে— আর যে ব্যক্তি তোমার এক পাটি চটি জুতো নিয়ে আসবে তাকে উচ্চৈঃস্বরে তানে মানে লয়ে চমৎকৃত করে দিতে পারবে।

